
Shri Batukabhairava SahasranAma Stotram 2

શ્રીબટુકભૈરવસહસ્રનામસ્તોત્રમ્ ૨

વિનિયોગઃ -
ૐઅસ્ય શ્રીબટુકભૈરવસહસ્રનામાત્મક સ્તોત્રસ્ય શ્રીદુર્વાસા ઋષિઃ ।
અનુષ્ટુપ્છન્દઃ  । શ્રીબટુકભૈરવો દેવતા ।
મમ સર્વકાર્યસિદ્ધ્યર્થ સર્વશત્રુનિવારણાર્થ
શ્રીબટુકભૈરવસહસ્રનામસ્તવપાઠે વિનિયોગઃ ।
ઋષ્યાદિન્યાસઃ -
શ્રીદુર્વાસા ઋષયે નમઃ શિરસિ ।
અનુષ્ટુપ્ છન્દસે નમઃ મુખે । શ્રીબટુકભૈરવો દેવતાયૈ નમઃ હૃદિ ।
મમ સર્વકાર્યસિદ્ધ્યર્થ સર્વશત્રુનિવારણાર્થં
શ્રીબટુકભૈરવસહસ્રનામસ્તવપાઠે વિનિયોગાય નમઃ સર્વાઙ્ગે  ।
ૐ નમો ભૈરવરૂપાય ભૈરવાય નમો નમઃ ।
નમો ભદ્રસ્વરૂપાય જયદાય નમો નમઃ॥ ૧॥
નમઃ કલ્પસ્વરૂપાય વિકલ્પાય નમો નમઃ ।
નમઃ શુદ્ધસ્વરૂપાય સુપ્રકાશાય તે નમઃ॥ ૨॥
નમઃ કઙ્કાલરૂપાય કાલરૂપ નમોઽસ્તુતે ।
નમસ્ત્ર્યમ્બકરૂપાય મહાકાલાય તે નમો નમઃ॥ ૩॥
નમઃ સંસારસારાય સારદાય નમો નમઃ ।
નમો ભૈરવરૂપાય ભૈરવાય નમો નમઃ॥ ૪॥
નમઃ ક્ષેત્રનિવાસાય ક્ષેત્રપાલાય તે નમઃ ।
ક્ષેત્રાક્ષેત્રસ્વરૂપાય ક્ષેત્રકર્ત્રે નમો નમઃ॥ ૫॥
નમો નાગવિનાશાય ભૈરવાય નમઃ ।
નમો માતઙ્ગરૂપાય  ભારરૂપ નમોઽસ્તુ તે॥ ૬॥
નમઃ સિદ્ધસ્વરૂપાય સિદ્ધિદાય નમો નમઃ ।

નમઃ બિન્દુસ્વરૂપાય બિન્દુસિન્ધુપ્રકાશિને॥ ૭॥
નમઃ મઙ્ગલરૂપાય  મઙ્ગલાય  નમો નમઃ ।
નમઃ સઙ્કટનાશાય શઙ્કરાય નમો નમઃ॥ ૮॥
નમો ધર્મસ્વરૂપાય ધર્મદાય નમો નમઃ ।
નમોઽનન્તસ્વરૂપાય એકરૂપ નમોઽસ્તુ તે॥ ૯॥
નમો વૃદ્ધિસ્વરૂપાય વૃદ્ધિકામિન્નમોઽસ્તુતે ।
નમો મોહનરૂપાય મોક્ષરૂપાય તે નમઃ॥ ૧૦॥
નમો જલદરૂપાય સામરૂપ નમોઽસ્તુ તે ।
નમઃ સ્થૂલસ્વરૂપાય શુદ્ધરૂપાય તે નમઃ॥ ૧૧॥
નમો નીલસ્વરૂપાય રઙ્ગરૂપાય  તે નમઃ ।
નમો મણ્ડલરૂપાય મણ્ડલાય નમો નમઃ॥ ૧૨॥
નમો રુદ્રસ્વરૂપાય રુદ્રનાથાય તે નમઃ ।
નમો બ્રહ્મસ્વરૂપાય બ્રહ્મવક્ત્રે નમો નમઃ॥ ૧૩॥
નમસ્ત્રિશૂલધારાય ધારાધારિન્નમોઽસ્તુતે ।
નમઃ સંસારબીજાય વિરૂપાય નમો નમઃ॥ ૧૪॥ var વીરરૂપાય

નમો વિમલરૂપાય ભૈરવાય નમો નમઃ ।
નમો જઙ્ગમરૂપાય  જલજાય નમો નમઃ॥ ૧૫॥
નમઃ કાલસ્વરૂપાય કાલરુદ્રાય તે નમઃ ।
નમો ભૈરવરૂપાય ભૈરવાય નમો નમઃ॥ ૧૬॥
નમઃ શત્રુવિનાશાય ભીષણાય નમો નમઃ ।
નમઃ શાન્તાય દાન્તાય ભ્રમરૂપિન્નમોઽસ્તુ તે॥ ૧૭॥
નમો ન્યાયગમ્યાય યોગિધ્યેયાય તે નમઃ । var ન્યાયગમ્યાય શુધાય
નમઃ કમલકાન્તાય કાલવૃદ્ધાય તે નમઃ॥ ૧૮॥ var કામવૃદ્ધાય

નમો જ્યોતિઃસ્વરૂપાય સુપ્રકાશાય તે નમઃ ।
નમઃ કલ્પસ્વરૂપાય ભૈરવાય નમો નમઃ॥ ૧૯॥
નમો જયસ્વરૂપાય જગજ્જાડ્યનિવારણે ।
મહાભૂતાય ભૂતાય ભૂતાનાં પતયે નમઃ॥ ૨૦॥

નમો નન્દાય વૃન્દાય વાદિને બ્રહ્મવાદિને ।
નમો વાદસ્વરૂપાય ન્યાયગમ્યાય તે નમઃ॥ ૨૧॥
નમો ભવસ્વરૂપાય માયાનિર્માણરૂપિણે ।
વિશ્વવન્દ્યાય વન્દ્યાય નમો વિશ્વમ્ભરાય તે॥ ૨૨॥
નમો નેત્રસ્વરૂપાય નેત્રરૂપિન્નમોઽસ્તુ તે ।
નમો વરુણરૂપાય ભૈરવાય નમો નમઃ॥ ૨૩॥
નમો યમસ્વરૂપાય વૃદ્ધરૂપાય તે નમઃ ।
નમઃ કુબેરરૂપાય કાલનાથાય તે નમઃ॥ ૨૪॥
નમઃ ઈશાનરૂપાય અગ્નિરૂપાય તે નમઃ ।
નમઃ વાયુસ્વરૂપાય વિશ્વરૂપાય તે નમઃ॥ ૨૫॥
નમઃ પ્રાણસ્વરૂપાય પ્રાણાધિપતયે નમઃ ।
નમઃ સંહારરૂપાય પાલકાય નમો નમઃ॥ ૨૬॥
નમશ્ચન્દ્રસ્વરૂપાય ચણ્ડરૂપાય તે નમઃ ।
નમો મન્દરવાસાય વાસિને સર્વયોગિનામ્॥ ૨૭॥ var મન્દાર

યોગિગમ્યાય યોગ્યાય યોગિનાં પતયે નમઃ ।
નમો જઙ્ગમવાસાય  વામદેવાય તે નમઃ॥ ૨૮॥
નમઃ શત્રુવિનાશાય નીલકણ્ઠાય તે નમઃ ।
નમો ભક્તિવિનોદાય દુર્ભગાય નમો નમઃ॥ ૨૯॥
નમો માન્યસ્વરૂપાય માનદાય નમો નમઃ ।
નમો ભૂતિવિભૂષાય ભૂષિતાય નમો નમઃ॥ ૩૦॥
નમો રજઃસ્વરૂપાય સાત્ત્વિકાય નમો નમઃ ।
નમસ્તામસરૂપાય તારણાય નમો નમઃ॥ ૩૧॥
નમો ગઙ્ગાવિનોદાય  જયસન્ધારિણે નમઃ । var જટાસન્ધારિણે
નમો ભૈરવરૂપાય ભયદાય નમો નમઃ॥ ૩૨॥
નમઃ સઙ્ગ્રામરૂપાય  સઙ્ગ્રામજયદાયિને  ।
સઙ્ગ્રામસારરૂપાય  પાવનાય નમો નમઃ॥ ૩૩॥ var યૌવનાય

નમો વૃદ્ધિસ્વરૂપાય વૃદ્ધિદાય નમો નમઃ ।
નમસ્ત્રિશૂલહસ્તાય શૂલસંહારિણે નમઃ॥ ૩૪॥

નમો દ્વન્દ્વસ્વરૂપાય રૂપદાય નમો નમઃ ।
નમઃ શત્રુવિનાશાય શત્રુબુદ્ધિવિનાશને॥ ૩૫॥
મહાકાલાય કાલાય કાલનાથાય તે નમઃ ।
નમો ભૈરવરૂપાય ભૈરવાય નમો નમઃ॥ ૩૬॥
નમઃ શમ્ભુસ્વરૂપાય શમ્ભુરૂપિન્નમોઽસ્તુતે ।
નમઃ કમલહસ્તાય ડમરૂહસ્તાય તે નમઃ॥ ૩૭॥
નમઃ કુક્કુરવાહાય વહનાય નમો નમઃ ।
નમો વિમલનેત્રાય ત્રિનેત્રાય નમો નમઃ॥ ૩૮॥
નમઃ સંસારરૂપાય સારમેયાય વાહિને ।
સંસારજ્ઞાનરૂપાય જ્ઞાનનાથાય તે નમઃ॥ ૩૯॥
નમો મઙ્ગલરૂપાય  મઙ્ગલાય  નમો નમઃ । repeated from 8

નમો ન્યાયવિશાલાય મન્ત્રરૂપાય તે નમઃ॥ ૪૦॥
નમો યન્ત્રસ્વરૂપાય યન્ત્રધારિન્નમોઽસ્તુ તે ।
નમો ભૈરવરૂપાય ભૈરવાય નમો નમઃ॥ ૪૧॥
નમઃ કઙ્કાલરૂપાય કલઙ્કાય નમો નમઃ । var કલઙ્કરૂપાય
નમઃ સંસારપારાય ભૈરવાય નમો નમઃ॥ ૪૨॥
રુણ્ડમાલાવિભૂષાય ભીષણાય નમો નમઃ ।
નમો દુખઃનિવારાય વિહારાય નમો નમઃ॥ ૪૩॥
નમો દણ્ડસ્વરૂપાય ક્ષણરૂપાય નમો નમઃ ।
નમો મુહૂર્તરૂપાય સર્વરૂપાય તે નમઃ ॥ ૪૪॥
નમો મોદસ્વરૂપાય શ્રોતરૂપાય નમો નમઃ । var શ્રોણરૂપાય
નમો નક્ષત્રરૂપાય ક્ષેત્રરૂપાય તે નમઃ॥ ૪૫॥
નમો વિષ્ણુસ્વરૂપાય બિન્દુરૂપાય તે નમઃ ।
નમો બ્રહ્મસ્વરૂપાય બ્રહ્મચારિન્નમોઽસ્તુ તે॥ ૪૬॥
નમઃ કન્થાનિવાસાય પટવાસાય તે નમઃ ।
નમઃ જ્વાલનરૂપાય જ્વલનાય નમો નમઃ॥ ૪૭॥
નમો બટુકરૂપાય ધૂર્તરૂપાય તે નમઃ ।

નમો ભૈરવરૂપાય ભૈરવાય નમો નમઃ॥ ૪૮॥
નમો વૈદ્યસ્વરૂપાય વૈદ્યરૂપિન્નમોઽસ્તુ તે ।
નમઃ ઔષધરૂપાય ઔષધાય નમો નમઃ॥ ૪૯॥
નમો વ્યાધિનિવારાય વ્યાધિરૂપિન્નમો નમઃ ।
નમો જ્વરનિવારાય જ્વરરૂપાય તે નમઃ॥ ૫૦॥
નમો રુદ્રસ્વરૂપાય રુદ્રાણાં પતયે નમઃ ।
વિરૂપાક્ષાય દેવાય ભૈરવાય નમો નમઃ॥ ૫૧॥
નમો ગ્રહસ્વરૂપાય ગ્રહાણાં પતયે નમઃ ।
નમઃ પવિત્રધારાય પરશુધારાય તે નમઃ॥ ૫૨॥
યજ્ઞોપવીત દેવાય દેવદેવ નમોઽસ્તુ તે ।
નમો યજ્ઞસ્વરૂપાય યજ્ઞાનાં ફલદાયિને॥ ૫૩॥
નમો રુદ્રપ્રતાપાય તાપનાય નમો નમઃ । var રણપ્રતાપાય
નમો ગણેશરૂપાય ગણરૂપાય તે નમઃ॥ ૫૪॥
નમો રશ્મિસ્વરૂપાય રશ્મિરૂપાય તે નમઃ ।
નમો મલયરૂપાય રશ્મિરૂપાય તે નમઃ॥ ૫૫॥
નમો વિભક્તિરૂપાય વિમલાય નમો નમઃ ।
નમો મધુરરૂપાય મધુપૂર્ણકલાપિને॥ ૫૬॥
કાલેશ્વરાય કાલાય કાલનાથાય તે નમઃ ।
નમો વિશ્વપ્રકાશાય ભૈરવાય નમો નમઃ॥ ૫૭॥
નમો યોનિસ્વરૂપાય માતૃરૂપાય તે નમઃ । var ભ્રાતૃરૂપાય
નમો ભગિનીરૂપાય ભૈરવાય નમો નમઃ॥ ૫૮॥
નમો વૃષસ્વરૂપાય કર્મરૂપાય તે નમઃ ।
નમો વેદાન્તવેદ્યાય વેદસિદ્ધાન્તસારિણે॥ ૫૯॥
નમઃ શાખાપ્રકાશાય પુરુષાય નમો નમઃ ।
નમઃ પ્રકૃતિરૂપાય  ભૈરવાય નમો નમઃ॥ ૬૦॥
નમો વિશ્વસ્વરૂપાય શિવરૂપાય તે નમઃ ।
નમો જ્યોતિઃસ્વરૂપાય નિર્ગુણાય નમો નમઃ॥ ૬૧॥

નિરઞ્જનાય શાન્તાય નિર્વિકારાય   તે નમઃ ।
નિર્મયાય વિમોહાય વિશ્વનાથાય તે નમઃ॥ ૬૨॥
નમઃ કણ્ઠપ્રકાશાય શત્રુનાશાય તે નમઃ ।
નમઃ આશાપ્રકાશાય આશાપૂરકૃતે નમઃ॥ ૬૩॥
નમો મત્સ્યસ્વરૂપાય યોગરૂપાય તે નમઃ ।
નમો વારાહરૂપાય વામનાય નમો નમઃ॥ ૬૪॥
નમઃ આનન્દરૂપાય આનન્દાય નમો નમઃ ।
નમોઽસ્ત્વનર્ઘકેશાય જ્વલત્કેશાય તે નમઃ॥ ૬૫॥
નમઃ પાપવિમોક્ષાય મોક્ષદાય નમો નમઃ ।
નમઃ કૈલાસનાથાય કાલનાથાય તે નમઃ॥ ૬૬॥
નમો બિન્દુદબિન્દાય બિન્દુભાય નમો નમઃ ।
નમઃ પ્રણવરૂપાય ભૈરવાય નમો નમઃ॥ ૬૭॥
નમો મેરુનિવાસાય ભક્તવાસાય તે નમઃ ।
નમો મેરુસ્વરૂપાય ભૈરવાય નમો નમઃ॥ ૬૮॥
નમો ભદ્રસ્વરૂપાય ભદ્રરૂપાય તે નમઃ ।
નમો યોગિસ્વરૂપાય યોગિનાં પતયે તે નમઃ॥ ૬૯॥
નમો મૈત્રસ્વરૂપાય મિત્રરૂપાય તે નમઃ । var મન્ત્રસ્વરૂપાય
નમો બ્રહ્મનિવાસાય કાશીનાથાય તે નમઃ॥ ૭૦॥
નમો બ્રહ્માણ્ડવાસાય બ્રહ્મવાસાય તે નમઃ ।
નમો માતઙ્ગવાસાય  સૂક્ષ્મવાસાય તે નમઃ॥ ૭૧॥
નમો માતૃનિવાસાય ભ્રાતૃવાસાય તે નમઃ ।
નમો જગન્નિવાસાય જલાવાસાય તે નમઃ॥ ૭૨॥
નમઃ કૌલનિવાસાય નેત્રવાસાય તે નમઃ ।
નમો ભૈરવવાસાય ભૈરવાય નમો નમઃ॥ ૭૩॥
નમઃ સમુદ્રવાસાય વહ્નિવાસાય તે નમઃ ।
નમશ્ચન્દ્રનિવાસાય ચન્દ્રાવાસાય તે નમઃ॥ ૭૪॥
નમઃ કલિઙ્ગવાસાય  કલિઙ્ગાય  નમો નમઃ ।
નમઃ ઉત્કલવાસાય શક્રવાસાય તે નમઃ॥ ૭૫॥ var ઇન્દ્રવાસાય તે નમઃ

નમઃ કર્પૂરવાસાય સિદ્ધિવાસાય નમઃ ।
નમઃ સુન્દરવાસાય ભૈરવાય નમો નમઃ॥ ૭૬॥
નમઃ આકાશવાસાય વાસિને સર્વયોગિનામ્ ।
નમો બ્રાહ્મણવાસાય શૂદ્રવાસાય તે નમઃ॥ ૭૭॥
નમઃ ક્ષત્રિયવાસાય વૈશ્યવાસાય તે નમઃ ।
નમઃ પક્ષિનિવાસાય ભૈરવાય નમો નમઃ॥ ૭૮॥
નમઃ પાતાલમૂલાય મૂલાવાસાય તે નમઃ ।
નમો રસાતલસ્થાય સર્વપાતાલવાસિને॥ ૭૯॥ var રસાતલવાસાય

નમઃ કઙ્કાલવાસાય કઙ્કવાસાય તે નમઃ ।
નમઃ મન્ત્રનિવાસાય ભૈરવાય નમો નમઃ॥ ૮૦॥
નમોઽહઙ્કારરૂપાય રજોરૂપાય તે નમઃ ।
નમઃ સત્ત્વનિવાસાય ભૈરવાય નમો નમઃ॥ ૮૧॥
નમો નલિનરૂપાય નલિનાઙ્ગપ્રકાશિને  ।
નમઃ સૂર્યસ્વરૂપાય ભૈરવાય નમો નમઃ॥ ૮૨॥
નમો દુષ્ટનિવાસાય સાધૂપાયસ્વરૂપિણે ।
નમો નમ્રસ્વરૂપાય સ્તમ્ભનાય નમો નમઃ॥ ૮૩॥
પઞ્ચયોનિપ્રકાશાય ચતુર્યોનિપ્રકાશિને ।
નવયોનિપ્રકાશાય ભૈરવાય નમો નમઃ॥ ૮૪॥
નમઃ ષોડશરૂપાય નમઃ ષોડશધારિણે ।
ચતુઃષષ્ટિપ્રકાશાય ભૈરવાય નમો નમઃ॥ ૮૫॥
નમો બિન્દુપ્રકાશાય સુપ્રકાશાય તે નમઃ । var સુખપ્રકાશાય
નમો ગણસ્વરૂપાય સુખરૂપ નમોઽસ્તુતે॥ ૮૬॥
નમશ્ચામ્બરરૂપાય ભૈરવાય નમો નમઃ । var નમોઽમ્બરસ્વરૂપાય
નમો નાનાસ્વરૂપાય સુખરૂપ નમોઽસ્તુતે॥ ૮૭॥ var મુખરૂપ

નમો દુર્ગસ્વરૂપાય દુઃખહર્ત્રે નમોઽસ્તુતે । var દુઃખરન્ત્રે
નમો વિશુદ્ધદેહાય દિવ્યદેહાય તે નમઃ॥ ૮૮॥
નમો ભૈરવરૂપાય ભૈરવાય નમો નમઃ ।

નમઃ પ્રેતનિવાસાય પિશાચાય નમો નમઃ॥ ૮૯॥
નમો નિશાપ્રકાશાય નિશારૂપ નમોઽસ્તુ તે ।
નમઃ સોમાર્ધરામાય ધરાધીશાય તે નમઃ॥ ૯૦॥
નમઃ સંસારભારાય ભારકાય નમો નમઃ ।
નમો દેહસ્વરૂપાય અદેહાય નમો નમઃ॥ ૯૧॥
દેવદેહાય દેવાય ભૈરવાય નમો નમઃ ।
વિશ્વેશ્વરાય વિશ્વાય વિશ્વધારિન્નમોઽસ્તુ તે॥ ૯૨॥
સ્વપ્રકાશપ્રકાશાય ભૈરવાય નમો નમઃ ।
સ્થિતિરૂપાય નિત્યાય સ્થિતીનાં પતયે નમઃ॥ ૯૩॥
સુસ્થિરાય સુકેશાય કેશવાય નમો નમઃ ।
સ્થવિષ્ઠાય ગરિષ્ઠાય પ્રેષ્ઠાય પરમાત્મને॥ ૯૪॥
નમો ભૈરવરૂપાય ભૈરવાય નમો નમઃ ।
નમઃ પારદરૂપાય પવિત્રાય નમો નમઃ॥ ૯૫॥
નમો વેધકરૂપાય અનિન્દાય નમો નમઃ । var હ્યનિન્દ્યાય
નમઃ શબ્દસ્વરૂપાય શબ્દાતીતાય તે નમઃ॥ ૯૬॥
નમો ભૈરવરૂપાય ભૈરવાય નમો નમઃ ।
નમોઽનિન્દ્યસ્વરૂપાય હ્યનિન્દાય નમઃ॥ ૯૭॥
નમો વિષ્ણુરૂપાય ભૈરવાય નમો નમઃ । var વિશદરૂપાય
નમઃ શરણરૂપાય શરણ્યાનાં નમો॥ ૯૮॥
નમઃ શરણ્યરક્ષાય ભૈરવાય સુખાય તે ।
નમઃ સ્વાહાસ્વરૂપાય સ્વધારૂપાય તે નમઃ॥ ૯૯॥
નમો વૌષટ્સ્વરૂપાય ભૈરવાય નમો નમઃ ।
અક્ષરાય નમસ્તુભ્યં ત્રિધામાત્રાસ્વરૂપિણે॥ ૧૦૦॥
નમોઽક્ષરાય શુદ્ધાય ભૈરવાય નમો નમઃ ।
અર્ધમાત્રાય પૂર્ણાય સમ્પૂર્ણાય નમો નમઃ॥ ૧૦૧॥
નમો ભૈરવરૂપાય ભૈરવાય નમો નમઃ ।
નમોઽષ્ટચક્રરૂપાય બ્રહ્મરૂપાય તે નમઃ॥ ૧૦૨॥

નમો ભૈરવરૂપાય ભૈરવાય નમો નમઃ ।
નમઃ સૃષ્ટિસ્વરૂપાય સૃષ્ટિકર્ત્રે મહાત્મને॥ ૧૦૩॥
નમઃ પાલ્યસ્વરૂપાય ભૈરવાય નમો નમઃ ।
સનાતનાય નિત્યાય નિર્ગુણાય ગુણાય તે॥ ૧૦૪॥
નમઃ સિદ્ધાય શાન્તાય ભૈરવાય નમો નમઃ ।
નમો ધારાસ્વરૂપાય ખડ્ગહસ્તાય તે નમઃ॥ ૧૦૫॥
નમસ્ત્રિશૂલહસ્તાય ભૈરવાય નમો નમઃ ।
નમઃ કુણ્ડલવર્ણાય શવમુણ્ડવિભૂષિણે॥ ૧૦૬॥
મહાકુદ્ધાય ચણ્ડાય ભૈરવાય નમો નમઃ ।
નમો વાસુકિભૂષાય સર્પભૂષાય તે નમઃ॥ ૧૦૭॥ var સર્વભૂષાય

નમઃ કપાલહસ્તાય ભૈરવાય નમો નમઃ ।
પાનપાત્રમત્તાય મત્તરૂપાય તે નમઃ॥ ૧૦૮॥
નમો ભૈરવરૂપાય ભૈરવાય નમો નમઃ ।
નમો માધવરૂપાય માધવાય નમો નમઃ॥ ૧૦૯॥ var માધ્વાકારસુપર્ણાય

નમો માઙ્ગલ્યરૂપાય  ભૈરવાય નમો નમઃ ।
નમઃ કુમારરૂપાય સ્ત્રીરૂપાય નમો નમઃ॥ ૧૧૦॥
નમો ગન્ધસ્વરૂપાય ભૈરવાય નમો નમઃ ।
નમો દુર્ગન્ધરૂપાય સુગન્ધાય નમો નમઃ॥ ૧૧૧॥
નમઃ પુષ્પસ્વરૂપાય પુષ્પભૂષણ તે નમઃ ।
નમઃ પુષ્પપ્રકાશાય ભૈરવાય નમો નમઃ॥ ૧૧૨॥
નમઃ પુષ્પવિનોદાય પુષ્પપૂજાય તે નમઃ ।
નમો ભક્તિનિવાસાય ભક્તદુઃખનિવારિણે॥ ૧૧૩॥
ભક્તપ્રિયાય શાન્તાય ભૈરવાય નમો નમઃ ।
નમો ભક્તિસ્વરૂપાય રૂપદાય નમો નમઃ॥ ૧૧૪॥
નમો ભૈરવરૂપાય ભૈરવાય નમો નમઃ ।
નમો વાસાય ભદ્રાય વીરભદ્રાય તે નમઃ॥ ૧૧૫॥
નમઃ સઙ્ગ્રામસારાય  ભૈરવાય નમો નમઃ ।
નમઃ ખટ્વાઙ્ગહસ્તાય  કાલહસ્તાય તે નમઃ॥ ૧૧૬॥

નમોઽઘોરાય ઘોરાય ઘોરાઘોરસ્વરૂપિણે ।
ઘોરધર્માય ઘોરાય ભૈરવાય નમો નમઃ॥ ૧૧૭॥
ઘોરત્રિશૂલહસ્તાય ઘોરપાનાય તે નમઃ ।
ઘોરરૂપાય નીલાય ભૈરવાય નમો નમઃ॥ ૧૧૮॥
ઘોરવાહનગમ્યાય અગમ્યાય નમો નમઃ ।
ઘોરબ્રહ્મસ્વરૂપાય ભૈરવાય નમો નમઃ॥ ૧૧૯॥
ઘોરશબ્દાય ઘોરાય ઘોરદેહાય તે નમઃ ।
ઘોરદ્રવ્યાય ઘોરાય ભૈરવાય નમો નમઃ॥ ૧૨૦॥
ઘોરસઙ્ઘાય  સિંહાય   સિદ્ધિસિંહાય   નમો નમઃ ।
નમઃ પ્રચણ્ડસિંહાય   સિંહરૂપાય   તે નમઃ॥ ૧૨૧॥
નમઃ સિંહપ્રકાશાય   સુપ્રકાશાય તે નમઃ ।
નમો વિજયરૂપાય જગદાદ્ય નમો નમઃ॥ ૧૨૨॥ var જયદાય

નમો ભાર્ગવરૂપાય ગર્ભરૂપાય તે નમઃ ।
નમો ભૈરવરૂપાય ભૈરવાય નમો નમઃ॥ ૧૨૩॥
નમો મેધ્યાય શુદ્ધાય માયાધીશાય તે નમઃ ।
નમો મેઘપ્રકાશાય ભૈરવાય નમો નમઃ॥ ૧૨૪॥
દુર્જ્ઞેયાય દુરન્તાય દુર્લભાય દુરાત્મને ।
ભક્તિલભ્યાય ભવ્યાય ભાવિતાય નમો નમઃ॥ ૧૨૫॥ var ભવિતાય

નમો ગૌરવરૂપાય ગૌરવાય નમો નમઃ ।
નમો ભૈરવરૂપાય ભૈરવાય નમો નમઃ॥ ૧૨૬॥
નમો વિઘ્નનિવારાય વિઘ્નનાશિન્નમોઽસ્તુતે ।
વિઘ્નવિદ્રાવણાયૈવ ભૈરવાય નમો નમઃ॥ ૧૨૭॥ var નમો વિઘ્નવિદારાય

નમો કિંશુકરૂપાય   રજોરૂપાય તે નમઃ ।
નમો નીલસ્વરૂપાય ભૈરવાય નમો નમઃ॥ ૧૨૮॥
નમો ગણસ્વરૂપાય ગણનાથાય તે નમઃ ।
નમો વિશ્વવિકાસાય ભૈરવાય નમો નમઃ॥ ૧૨૯॥ var વિશ્વપ્રકાશાય

નમો યોગિપ્રકાશાય યોગિગમ્યાય તે નમઃ ।

નમો હેરમ્બરૂપાય ભૈરવાય નમો નમઃ॥ ૧૩૦॥
નમસ્ત્રિધાસ્વરૂપાય રૂપદાય નમો નમઃ ।
નમઃ સ્વરસ્વરૂપાય ભૈરવાય નમો નમઃ॥ ૧૩૧॥
નમઃ સરસ્વતીરૂપ બુદ્ધિરૂપાય તે નમઃ ।
નમો વન્દ્યસ્વરૂપાય ભૈરવાય નમો નમઃ॥ ૧૩૨॥
નમસ્ત્રિવિક્રમરૂપાય ત્રિસ્વરૂપાય તે નમઃ ।
નમઃ શશાઙ્કરૂઢાય ભૈરવાય નમો નમઃ॥ ૧૩૩॥ var શશાઙ્કરૂપાય

નમો વ્યાપકરૂપાય વ્યાપ્યરૂપાય તે નમઃ॥
નમો ભૈરવરૂપાય ભૈરવાય નમો નમઃ॥ ૧૩૪॥
નમો વિશદરૂપાય ભૈરવાય નમો નમઃ ।
નમઃ સત્યસ્વરૂપાય ભૈરવાય નમો નમઃ॥ ૧૩૫॥ var સત્ત્વસ્વરૂપાય

નમઃ સૂક્તસ્વરૂપાય શિવદાય નમો નમઃ ।
નમો ગઙ્ગાસ્વરૂપાય  યમુનારૂપિણે નમઃ॥ ૧૩૬॥
નમો ગૌરીસ્વરૂપાય ભૈરવાય નમો નમઃ ।
નમો દુઃખવિનાશાય દુઃખમોક્ષસ્વરૂપિણે॥ ૧૩૭॥
મહાચલાય વન્દ્યાય ભૈરવાય નમો નમઃ ।
નમો નન્દસ્વરૂપાય ભૈરવાય નમો નમઃ॥ ૧૩૮॥
નમો નન્દિસ્વરૂપાય સ્થિરરૂપાય તે નમઃ ।
નમો કેલિસ્વરૂપાય ભૈરવાય નમો નમઃ॥ ૧૩૯॥
નમઃ ક્ષેત્રનિવાસાય વાસિને બ્રહ્મવાદિને ।
નમઃ શાન્તાય શુદ્ધાય ભૈરવાય નમો નમઃ॥ ૧૪૦॥
નમો નર્મદરૂપાય જલરૂપાય તે નમઃ ।
નમો વિશ્વવિનોદાય જયદાય નમો નમઃ॥ ૧૪૧॥
નમો મહેન્દ્રરૂપાય મહનીયાય તે નમઃ ।
નમઃ સંસૃતિરૂપાય શરણ્યાય ચ તે નમઃ॥ ૧૪૨॥ var શરણીયાય

નમસ્ત્રિબન્ધુવાસાય બાલકાય નમો નમઃ ।
નમઃ સંસારસારાય સરસાં પતયે નમઃ॥ ૧૪૩॥

નમસ્તેજઃસ્વરૂપાય ભૈરવાય નમો નમઃ । var નમસ્તે જલરૂપાય
નમઃ કાવ્યસ્વરૂપાય ભૈરવાય નમો નમઃ॥ ૧૪૪॥ var કારુણ્યરૂપાય

નમો ગોકર્ણરૂપાય બ્રહ્મવર્ણાય તે નમ ।
નમઃ શઙ્કરવર્ણાય હસ્તિકર્ણાય તે નમઃ॥ ૧૪૫॥
નમઃ વિષ્ટરકર્ણાય યજ્ઞકર્ણાય તે નમઃ ।
નમઃ શમ્બુકકર્ણાય ભૈરવાય નમો નમઃ॥ ૧૪૬॥
નમો દિવ્યસુકર્ણાય કાલકર્ણાય તે નમઃ ।
નમો ભયદકર્ણાય ભૈરવાય નમો નમઃ॥ ૧૪૭॥
નમઃ આકાશવર્ણાય કાલકર્ણાય તે નમઃ ।
નમો દિગ્રૂપકર્ણાય ભૈરવાય નમો નમઃ॥ ૧૪૮॥
નમો વિશુદ્ધકર્ણાય વિમલાય નમો નમઃ ।
નમઃ સહસ્રકર્ણાય ભૈરવાય નમો નમઃ ॥ ૧૪૯॥
નમઃ નેત્રપ્રકાશાય સુનેત્રાય નમો નમઃ ।
નમો વરદનેત્રાય જયનેત્રાય તે નમઃ॥ ૧૫૦॥
નમો વિમલનેત્રાય યોગિનેત્રાય તે નમઃ ।
નમઃ સહસ્રનેત્રાય ભૈરવાય નમો નમઃ॥ ૧૫૧॥
નમઃ કલિન્દરૂપાય કલિન્દાય નમો નમઃ ।
નમો જ્યોતિઃસ્વરૂપાય જ્યોતિષાય નમો નમઃ॥ ૧૫૨॥
નમસ્તારપ્રકાશાય તારરૂપિન્નમોઽસ્તુ તે ।
નમો નક્ષત્રનેત્રાય ભૈરવાય નમો નમઃ॥ ૧૫૩॥
નમશ્ચન્દ્રપ્રકાશાય ચન્દ્રરૂપ નમોઽસ્તુ તે ।
નમો રશ્મિસ્વરૂપાય ભૈરવાય નમો નમઃ॥ ૧૫૪॥
નમઃ આનન્દરૂપાય જયાનન્દસ્વરૂપિણે । var જગદાનન્દરૂપિણે
નમઃ દ્રવિડરૂપાય ભૈરવાય નમો નમઃ॥ ૧૫૫॥
નમઃ શઙ્ખનિવાસાય  શઙ્કરાય નમો નમઃ ।
નમો મુદ્રાપ્રકાશાય ભૈરવાય નમો નમઃ॥ ૧૫૬॥
નમો ન્યાસસ્વરૂપાય ન્યાસરૂપ નમોઽસ્તુતે ।
નમો બિન્દુસ્વરૂપાય ભૈરવાય નમો નમઃ॥ ૧૫૭॥

નમો વિસર્ગરૂપાય પ્રણવરૂપાય તે નમઃ ।
નમો મન્ત્રપ્રકાશાય ભૈરવાય નમો નમઃ॥ ૧૫૮॥
નમો જમ્બુકરૂપાય જઙ્ગમાય  નમો નમઃ ।
નમો ગરુડરૂપાય ભૈરવાય નમો નમઃ॥ ૧૫૯॥
નમો લમ્બુકરૂપાય લમ્બિકાય નમો નમઃ ।
નમો લક્ષ્મીસ્વરૂપાય ભૈરવાય નમો નમઃ । ॥ ૧૬૦॥
નમો વીરસ્વરૂપાય વીરણાય નમો નમઃ ।
નમઃ પ્રચણ્ડરૂપાય ભૈરવાય નમો નમઃ॥ ૧૬૧॥
નમો દમ્ભસ્વરૂપાય ડમરૂધારિન્નમોઽસ્તુ તે ।
નમઃ કલઙ્કનાશાય કાલનાથાય તે નમઃ॥ ૧૬૨॥
નમઃ સિદ્ધિપ્રકાશાય સિદ્ધિદાય નમો નમઃ । var ઋદ્ધિપ્રકાશાય
નમઃ સિદ્ધસ્વરૂપાય ભૈરવાય નમો નમઃ॥ ૧૬૩॥
નમો ધર્મપ્રકાશાય ધર્મનાથાય તે નમઃ ।
ધર્માય ધર્મરાજાય ભૈરવાય નમો નમઃ॥ ૧૬૪॥
નમો ધર્માધિપતયે ધર્મધ્યેયાય તે નમઃ ।
નમો ધર્માર્થસિદ્ધાય ભૈરવાય નમો નમઃ॥ ૧૬૫॥
નમો નિર્જરરૂપાય રૂપારૂપપ્રકાશિને । var વિરજરૂપાય
નમો રાજપ્રકાશાય ભૈરવાય નમો નમઃ॥ ૧૬૬॥
નમઃ પ્રતાપસિંહાય   પ્રતાપાય નમો નમઃ ।
નમઃ કોટિપ્રતાપાય ભૈરવાય નમો નમઃ॥ ૧૬૭॥
નમઃ સહસ્રરૂપાય કોટિરૂપાય તે નમઃ ।
નમઃ આનન્દરૂપાય ભૈરવાય નમો નમઃ॥ ૧૬૮॥
નમઃ સંહારબન્ધાય બન્ધકાય નમો નમઃ ।
નમઃ વિમોક્ષરૂપાય મોક્ષદાય નમો નમઃ॥ ૧૬૯॥
નમો વિષ્ણુસ્વરૂપાય વ્યાપકાય નમો નમઃ ।
નમો માઙ્ગલ્યનાથાય  શિવનાથાય તે નમઃ॥ ૧૭૦॥
નમો વ્યાલાય વ્યાઘ્રાય વ્યાઘ્રસ્તપિન્નમોઽસ્તુ તે । var વ્યાઘ્રરૂપ નમોઽસ્તુ તે

નમો વ્યાલવિભૂષાય ભૈરવાય નમો નમઃ॥ ૧૭૧॥
નમો વિદ્યાપ્રકાશાય વિદ્યાનાં પતયે નમઃ ।
નમો યોગિસ્વરૂપાય ક્રૂરરૂપાય તે નમઃ॥ ૧૭૨॥
નમો સંહારરૂપાય શત્રુનાશાય તે નમઃ ।
નમો પાલકરૂપાય ભૈરવાય નમો નમઃ॥ ૧૭૩॥
નમઃ કારુણ્યદેવાય દેવદેવાય તે નમઃ ।
નમો વિશ્વવિલાસાય ભૈરવાય નમો નમઃ॥ ૧૭૪॥
નમો નમઃ પ્રકાશાય કાશીવાસિન્નમોઽસ્તુ તે ।
નમો ભૈરવક્ષેત્રાય ક્ષેત્રપાલાય તે નમઃ॥ ૧૭૫॥
નમો ભદ્રસ્વરૂપાય ભદ્રકાય નમો નમઃ ।
નમો ભદ્રાધિપતયે ભયહન્ત્રે નમોઽસ્તુ તે॥ ૧૭૬॥
નમો માયાવિનોદાય માયિને મદરૂપિણે ।
નમો મત્તાય શાન્તાય ભૈરવાય નમો નમઃ॥ ૧૭૭॥ var મલાય

નમો મલયવાસાય કૈલાસાય નમો નમઃ ।
નમો કૈલાસવાસાય કાલિકાતનયાય તે નમઃ॥ ૧૭૮॥
નમો સંસારપારાય ભૈરવાય નમો નમઃ । var સંસારસારાય
નમો માતૃવિનોદાય વિમલાય નમો નમઃ॥ ૧૭૯॥
નમો યમપ્રકાશાય નિયમાય નમો નમઃ ।
નમઃ પ્રાણપ્રકાશાય ધ્યાનાધિપતયે નમઃ॥ ૧૮૦॥
નમો સમાધિરૂપાય નિર્ગુણાય નમો નમઃ ।
નમઃ મન્ત્રપ્રકાશાય મન્ત્રરૂપાય નમઃ॥ ૧૮૧॥
નમો વૃન્દવિનોદાય વૃન્દકાય નમો નમઃ ।
નમઃ બૃંહિતરૂપાય ભૈરવાય નમો નમઃ॥ ૧૮૨॥
નમો માન્યસ્વરૂપાય માનદાય નમો નમઃ ।
નમો વિશ્વપ્રકાશાય ભૈરવાય નમો નમઃ॥ ૧૮૩॥
નમો નૈમિષપીઠાય સિદ્ધપીઠાય તે નમઃ । var વૈ સ્થિરપીઠાય
નમો મણ્ડલપીઠાય ભક્તપીઠાય તે નમઃ॥ ૧૮૪॥ var ઉક્તપીઠાય

નમો યશોદાનાથાય કામનાથાય તે નમઃ ।
નમો વિનોદનાથાય સિદ્ધનાથાય તે નમઃ॥ ૧૮૫॥
નમો નાથાય નાથાય જ્ઞાનનાથાય તે નમઃ ।
નમઃ શઙ્કરનાથાય જયનાથાય તે નમઃ॥ ૧૮૬॥
નમો મુદ્ગલનાથાય નીલનાથાય તે નમઃ ।
નમો બાલકનાથાય ધર્મનાથાય તે નમઃ॥ ૧૮૭॥
વિશ્વનાથાય નાથાય કાર્યનાથાય તે નમઃ ।
નમો ભૈરવનાથાય મહાનાથાય તે નમઃ॥ ૧૮૮॥
નમો બ્રહ્મસનાથાય યોગનાથાય તે નમઃ ।
નમો વિશ્વવિહારાય વિશ્વભારાય તે નમઃ॥ ૧૮૯॥ var વિશ્વમારાય

નમો રઙ્ગસનાથાય  રઙ્ગનાથાય  તે નમઃ ।
નમો મોક્ષસનાથાય ભૈરવાય નમો નમઃ॥ ૧૯૦॥
નમો ગોરક્ઃહનાથાય  ગોરક્ષાય નમો નમઃ ।
નમો મન્દારનાથાય નન્દનાથાય તે નમઃ॥ ૧૯૧॥
નમો મઙ્ગલનાથાય  ચમ્પાનાથાય તે નમઃ ।
નમઃ સન્તોષનાથાય ભૈરવાય નમો નમઃ॥ ૧૯૨॥
નમો નિર્ધનનાથાય સુખનાથાય તે નમઃ । var નમોઽઙ્ગારકનાથાય
નમઃ કારુણ્યનાથાય ભૈરવાય નમો નમઃ॥ ૧૯૩॥
નમો દ્રવિડનાથાય દરીનાથાય તે નમઃ ।
નમઃ સંસારનાથાય જગન્નાથાય તે નમઃ॥ ૧૯૪॥
નમો માધ્વીકનાથાય મન્ત્રનાથાય તે નમઃ ।
નમો ન્યાસસનાથાય ધ્યાનનાથાય તે નમઃ॥ ૧૯૫॥
નમો ગોકર્ણનાથાય મહાનાથાય તે નમઃ ।
નમઃ શુભ્રસનાથાય ભૈરવાય નમો નમઃ॥ ૧૯૬॥
નમો વિમલનાથાય મણ્ડનાથાય તે નમઃ । var મણ્ડલેશાય
નમઃ સરોજનાથાય મત્સ્યનાથાય તે નમઃ॥ ૧૯૭॥ var સત્યનાથાય તે

નમો ભક્તસનાથાય ભક્તિનાથાય તે નમઃ ।
નમો મોહનનાથાય વત્સનાથાય તે નમઃ॥ ૧૯૮॥

નમો માતૃસનાથાય વિશ્વનાથાય તે નમઃ ।
નમો બિન્દુસનાથાય જયનાથાય તે નમઃ॥ ૧૯૯॥
નમો મઙ્ગલનાથાય  ધર્મનાથાય તે નમઃ ।
નમો ગઙ્ગાસનાથાય  ભૂમિનાથાય તે નમઃ॥ ૨૦૦॥
નમો ધીરસનાથાય બિન્દુનાથાય તે નમઃ ।
નમઃ કઞ્ચુકિનાથાય શ‍ૃઙ્ગિનાથાય  તે નમઃ॥ ૨૦૧॥
નમો સમુદ્રનાથાય ગિરિનાથાય તે નમઃ ।
નમઃ માઙ્ગલ્યનાથાય  કદ્રુનાથાય તે નમઃ॥ ૨૦૨॥ var કુટ્ટનાથાય

નમો વેદાન્તનાથાય શ્રીનાથાય તે નમઃ ।
નમો બ્રહ્માણ્ડનાથાય ભૈરવાય નમો નમઃ॥ ૨૦૩॥
નમો ગિરિશનાથાય વામનાથાય તે નમઃ ।
નમઃ બીજસનાથાય ભૈરવાય નમો નમઃ॥ ૨૦૪॥
નમો મન્દિરનાથાય મન્દનાધાય તે નમઃ । var મન્દરનાથાય
નમો ભૈરવીનાથાય ભૈરવાય નમો નમઃ॥ ૨૦૫॥
અમ્બાનાથાય નાથાય જન્તુનાથાય તે નમઃ ।
નમઃ કાલિસનાથાય ભૈરવાય નમો નમઃ॥ ૨૦૬॥
નમો મુકુન્દનાથાય  કુન્દનાથાય તે નમઃ ।
નમઃ કુણ્ડલનાથાય ભૈરવાય નમો નમઃ॥ ૨૦૭॥
નમોઽષ્ટચક્રનાથાય ચક્રનાથાય તે નમઃ ।
નમો વિભૂતિનાથાય શૂલનાથાય તે નમઃ॥ ૨૦૮॥
નમો ન્યાયસનાથાય ન્યાયનાથાય તે નમઃ ।
નમો દયાસનાથાય જઙ્ગમનાથાય  તે નમઃ॥ ૨૦૯॥ var જઙ્ગમેશાય

નમો વિશદનાથાય જગન્નાથાય તે નમઃ ।
નમો કામિકનાથાય ભૈરવાય નમો નમઃ॥ ૨૧૦॥
નમઃ ક્ષેત્રસનાથાય જીવનાથાય તે નમઃ ।
નમઃ શૈલનાથાય ચૈલનાથાય તે નમઃ॥ ૨૧૧॥ var કેવલનાથાય

નમો માત્રાસનાથાય અમાત્રાય નમો નમઃ ।

નમો દ્વન્દ્વસનાથાય ભૈરવાય નમો નમઃ । નમઃ॥ ૨૧૨॥
નમઃ શૂરસનાથાય શૂરનાથાય તે નમઃ ।
નમઃ સૌજન્યનાથાય સૌજન્યાય નમો નમઃ॥ ૨૧૩॥
નમો દુષ્ટસનાથાય ભૈરવાય નમો નમઃ ।
નમો ભયસનાથાય બિમ્બનાથાય તે નમઃ॥ ૨૧૪॥
નમો ભૈરવનાથાય ભૈરવાય નમો નમઃ । var માયાસનાથાય
નમો વિટઙ્કનાથાય ટઙ્કનાથાય તે નમઃ॥ ૨૧૫॥
નમશ્ચર્મસનાથાય ખડ્ગનાથાય તે નમઃ ।
નમઃ શક્તિસનાથાય ધનુર્નાથાય તે નમઃ॥ ૨૧૬॥
નમો બાણસનાથાય શાપનથાય તે નમઃ । var માનસનાથાય
નમો યન્ત્રસનાથાય ભૈરવાય નમો નમઃ॥ ૨૧૭॥
નમો ગણ્ડૂષનાથાય ગણ્ડૂષાય નમો ।
નમો ડાકિનીનાથાય ભૈરવાય નમો નમઃ॥ ૨૧૮॥
નમો ડામરનાથાય ડારકાય નમો નમઃ ।
નમો ડઙ્કસનાથાય ડઙ્કનાથાય તે નમઃ॥ ૨૧૯॥
નમો માણ્ડવનાથાય યજ્ઞનાથાય તે નમઃ । var માણ્ડવ્યનાથાય
નમો યજુઃસનાથાય  ક્રીડાનાથાય તે નમઃ॥ ૨૨૦॥
નમઃ સામસનાથાયાથર્વનાથાય તે નમઃ ।
નમઃ શૂન્યાય નાથાય સ્વર્ગનાથાય તે નમઃ હ્રીં   ૐ॥ ૨૨૧॥
ફલશ્રુતિઃ -
ઇદં નામસહસ્રં મે રુદ્રેણ પરિકીર્તિતમ્   ।
યઃ પઠેત્પાઠયેદ્વાપિ સ એવ મમ સેવકઃ॥ ૨૨૨॥
યં યં ચિન્તયતે કામં કારકારં પ્રિયાકૃતિમ્  ।
યઃ શ‍ૃણોતિ દુરાપં સ તં તં પ્રાપ્નોતિ મામકઃ॥ ૨૨૩॥
રાજદ્વારે શ્મશાને તુ પૃથિવ્યાં જલસન્નિધૌ ।
યઃ પઠેન્માનવો નિત્યં સ શૂરઃ સ્યાન્ન સંશયઃ॥ ૨૨૪॥
એકકાલં દ્વિકાલં વા ત્રિકાલં વા પઠેન્નરઃ ।
સ ભવેદ્બુદ્ધિમાઁલ્લોકે સત્યમેવ ન સંશયઃ॥ ૨૨૫॥

યઃ શ‍ૃણોતિ નરો ભક્ત્યા સ એવ ગુણસાગરઃ ।
યઃ શ્રદ્ધયા રાત્રિકાલે શ‍ૃણોતિ પઠતેઽપિ વા॥ ૨૨૬॥
સ એવ સાધકઃ પ્રોક્તઃ સર્વદુષ્ટવિનાશકઃ ।
અર્ધરાત્રે પઠેદ્યસ્તુ સ એવ પુરુષોત્તમઃ॥ ૨૨૭॥
ત્રિસન્ધ્યે વૈ દેવગૃહે શ્મશાને ચ વિશેષતઃ । var ત્રિસન્ધ્યાયાં
વને ચ માર્ગગમને બલે દુર્જનસન્નિધૌઃ॥ ૨૨૮॥
યઃ પઠેત્પ્રયતો નિત્યં સ સુખી સ્યાન્ન સંશયઃ ।
વિદ્યાર્થી લભતે વિદ્યાં ધનાર્થી લભતે ધનમ્॥ ૨૨૯॥
શૌર્યાર્થી લભતે શૌર્યં પુત્રાર્થી પુત્રમાપ્નુયાત્ ।
એકવિંશતિમન્ત્રેણ   અક્ષરેણ સહૈવ મે॥ ૨૩૦॥
યઃ પઠેત્પ્રાતરુત્થાય સર્વ કામમવાપ્નુયાત્ ।
રસાર્થી આઠમાત્રેણ રસં પ્રાપ્નોતિ નિત્યશઃ॥ ૨૩૧॥
અન્નાર્થી લભતે ચાન્નં સુખાર્થી સુખમાપ્નુયાત્ ।
રોગી પ્રમુચ્યતે રોગાદ્બદ્ધો મુચ્યેત બન્ધનાત્॥ ૨૩૨॥
શાપાર્થી લભતે શાપં સર્વશત્રુવિનાશનમ્ ।
સ્થાવરં જઙ્ગમં  વાપિ વિષં સર્વં પ્રણશ્યતિ॥ ૨૩૩॥
સર્વલોકપ્રિયઃ શાન્તો માતાપિતૃપ્રિયઙ્કરઃ ।
સઙ્ગ્રામે  વિજયસ્તસ્ય યઃ પઠેદ્ભક્તિસંયુતઃ॥ ૨૩૪॥
સર્વત્ર જયદં દેવિ સ્તોત્રમેતત્પ્રકીર્તિતમ્   ।
ઇદં સ્તોત્રં મહાપુણ્યં નિન્દકાય ન દર્શયેત્॥ ૨૩૫॥ var મહત્પુણ્યં

અસાધકાય દુષ્ટાય માતાપિતૃવિકારિણે ।
અધાર્મિકાકુલીનાભ્યાં   નૈતત્સોત્રં પ્રકાશયેત્॥ ૨૩૬॥
સાધકાય ચ ભક્તાય યોગિને ધાર્મિકાય   ચ ।
ગુરુભક્તાય શાન્તાય દર્શયેત્સાધકોત્તમઃ॥ ૨૩૭॥
અન્યથા પાપલિપ્તઃ સ્યાત્ક્રોધાય ભૈરવોત્તમે । var સ્યાત્ક્રોધન્નો
તસ્માત્સર્વપ્રયત્નેન ગોપનીયં પ્રયત્નતઃ॥ ૨૩૮॥
ઇદં સ્તોત્રં ચ રુદ્રેણ રામસ્યાપિ મુખેઽર્પિતમ્   ।

તન્મુખાન્નિઃસૃતં લોકે દરિદ્રાયાપિ સાધવે॥ ૨૩૯॥
રામેણ કથિતં ભ્રાત્રે લક્ષ્મણાય મહાત્મને ।
તતો દુર્વાસસા પ્રાપ્તં તનૈવોક્તં તુ પાણ્ડવે॥ ૨૪૦॥
પાણ્ડવોઽપ્યબ્રવીત્કૃષ્ણં કૃષ્ણેનેહ પ્રકીર્તિતમ્   ।
અસ્ય સ્તોત્રસ્ય માહાત્મ્યં રામો જાનાતિ તત્ત્વતઃ॥ ૨૪૧॥
રામોઽપિ રાજ્યં સમ્પ્રાપ્તો હ્યસ્ય સ્તોત્રસ્ય પાઠતઃ ।
પાણ્ડવોઽપિ તથા રાજ્યં સમ્પ્રાપ્તો ભૈરવસ્ય ચ॥ ૨૪૨॥
અનેન સ્તોત્રપાઠેન કિમલભ્યં ભવેદિતિ ।
સર્વલોકસ્ય પૂજ્યસ્તુ જાયતે નાત્ર સંશયઃ॥ ૨૪૩॥
॥ ઇતિ શ્રીરુદ્રયામલે શ્રીબટુકભૈરવસહસ્રનામસ્તોત્રં (૨) સમ્પૂર્ણમ્॥

